
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মা




বটে, কিন্তু দিন আসছে যখন ওরা আমাদের সঙ্গে যোগ দেবে, যখন ওরা সমবেত হবে—ঐ ডাকাত এবং খুনীদের পতাকা—যে পতাকাকে ঐ মিথ্যাবাদী পশুদল গৌরবের এবং সম্মানের পতাকা ব’লে অভিবাদন করতে ওদের বাধ্য করে— তার তলে নয়, আমাদের এই মুক্তির এবং মঙ্গলের পতাকা তলে। আমাদের এগিয়ে যেতে হবে এ পতাকা নিয়ে যাতে তারা সত্বর এ সত্য উপলব্ধি করতে পারে। এগোও, বন্ধুগণ, দৃঢ়পদে এগিয়ে চলো।

 পেভেলের কণ্ঠ দৃঢ় এবং স্পষ্ট। কিন্তু জনতা ছত্রভঙ্গ হ’য়ে পড়ল। একে একে ডাইনে বাঁয়ে, বাড়ির দিকে, বেড়ার পাশে ভেগে যেতে লাগলো লোক। জনতার আকৃতি হ’য়ে পড়লো গোঁজের মতো, আর তার আগায় নিশান হাতে পেভেল।

 পথের শেষে বাগানের বাইরে যাবার পথ বন্ধ ক’রে বেয়োনেটধারী একদল সৈন্য··· দুর্ভেদ্য প্রাচীরের মতো দাঁড়িয়ে।

 মা আরো এগিয়ে গেলেন।

 পেভেল বললো, সঙ্গীগণ, সমস্ত জীবনভোর অগ্রসর হও। আর কোন গতি নেই আমাদের। গাও···




···ওঠো, জাগো, মজুরদল! 

ক্ষুধিত মানব যুদ্ধে চল···






 নিশানটা আরও ঊর্ধ্বে উঠে ঢেউ খেলে খেলে সৈন্য-প্রাচীরের দিকে এগিয়ে গেলো। মা শিউরে উঠে চোখ বুজলেন। জনতা সভয়ে থমকে দাঁড়ালো। এগোলো শুধু পেভেল, এণ্ড্রি শ্যামোয়লোভ ও মেজিন।

 মেজিনের কণ্ঠে বেজে উঠলো সংগীতের সুর···“ভীষণ রণে···

	        এই পাতাটি অন্য কোনো ভাষায় উপলব্ধ নয়।

